Is-7 Ħadd matul is-sena - Sena A

 “Ħobbu l-għedewwa tagħkom”

TALB TAL-FIDILI
Ċelebrant

Ħuti għeżież, l-imħabba tal-aħwa u l-imħabba lejn l-għedewwa huma d-distintiv ta’ min jimxi wara Kristu. Nitolbu lil Alla Missierna biex jgħinna nirbħu l-egoiżmu tagħna u nħobbu lil kulħadd bla distinzjoni.

Intenzjonijiet
1. Għall-insara li għadhom mifrudin bejniethom fi Knejjes diversi, biex jaħfru lil xulxin u jingħaqdu fl-istqarrija tal-istess fidi fi Kristu. Nitolbu...

2. Għall-mexxejja tal-ġnus, biex jippruvaw isolvu l-problemi tad-dinja tal-lum permezz ta’ djalogu, u mhux jagħżlu l-gwerra bħala soluzzjoni faċli. Nitolbu...

3. Għall-familji u l-komunitajiet reliġjużi li huma mifrudin, u għall-ġirien li jinsabu miġġildin, biex jiftħu qalbhom għas-sbuħija tal-maħfra. Nitolbu...

4. Għalina, biex nitgħallmu npattu bil-ġid kull azzjoni ħażina li nirċievu. Nitolbu...

Ċelebrant

O Alla, li f’Ibnek imdendel mas-salib urejtna l-qawwa tal-imħabba, iftħilna qlubna għad-don tal-Ispirtu tiegħek u qaċċat il-ktajjen tal-vjolenza u tal-mibegħda, sabiex fir-rebħa tat-tajjeb fuq il-ħażin, nagħtu xhieda tal-Evanġelju tal-paċi tiegħek. Bi Kristu Sidna.

